२०६९ साल मङ्‍सिर २८ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय- जलवायु परिवर्तनसँग सम्बन्धित क्षतिलाई जलवायु परिवर्तन पूर्वको अवस्थामा ल्याउने सम्बन्धी परीक्षण आयोजना कार्यान्वनका लागि ऋण तथा अनुदान सहायता सम्बन्धी वार्ता टोली गठन गरी भविष्यमा जलवायु परिवर्तन जस्ता कामका लागि ऋण नलिने नीति लिने र यसमा पनि ऋणको भाग घटाउन प्रयत्न गर्ने निर्देशन वार्ता टोलीलाई दिने गरी वार्ता गर्ने अख्तियारी ।

2. अर्थ मन्त्रालय- ग्रामीण पहुँच कार्यक्रम तेश्रो चरणको कार्यक्रम कार्यान्वयनको लागि वेलायत सरकारबाट प्राप्त हुने अनुदान सहायता स्वीकार गरी समझदारी पत्र (MoU) मा हस्ताक्षर गर्ने ।
3. अर्थ मन्त्रालय- नेपाल कृषि तथा खाद्य सुरक्षा कार्यक्रम कार्यान्वयन गर्न विश्व कृषि तथा खाद्य सुरक्षा कार्यक्रमबाट प्राप्त हुने अनुदान सहायता लिने सम्बन्धी वार्ता टोलीलाई Consulting Service मा रकम घटाउने र Small Grant मा रकम बढाउने गरी वार्ता गर्न निर्देशन दिने गरी वार्ता गर्ने ।
4. ऊर्जा मन्त्रालय- बुढी गण्डकी जलविद्युत आयोजना विकास समितिको अध्यक्ष मनोनयन गर्ने ।
5. ऊर्जा मन्त्रालय- नलसिङ गाड जलविद्युत आयोजना विकास समितिको अध्यक्ष मनोनयन गर्ने ।
6. कानुन, न्याय, संविधानसभा तथा संसदीय मामिला मन्त्रालय- नेपाल सरकार वादी भई चलाइएका फौजदारी मुद्दाहरु फिर्ता लिने सम्बन्धी कार्यविधि, २०६९ लाई स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
7. गृह मन्त्रालय-   मित्रराष्ट्र बंगलादेश सरकारद्वारा बंगलादेशको स्वतन्त्रता सङ्ग्राममा उल्लेखनीय योगदान पुर्‍याएबापत Liberation War Honour बाट नेपाली काङ्ग्रेसका प्रवक्ता अर्जुननरसिंह के.सी. लगायतकालाई सम्मान ग्रहण गर्न स्वीकृति दिने ।
8. गृह मन्त्रालय- जग्गा सट्टापट्टा गर्न स्वीकृति दिने ।
9. भूमिसुधार तथा व्यवस्था मन्त्रालय- सुकुम्वासी समस्या समाधान आयोगको म्याद थप गर्ने र आयोगमा यस पूर्व सदस्य रही काम गरेका विराटनगर उपमहानगरपालिका–११ निवासी श्री हरिप्रसाद पोखरेललाई आयोगको सदस्यमा पुनः नियुक्त गर्ने ।
10. भौतिक योजना, निर्माण तथा यातायात व्यवस्था मन्त्रालय- नेपाल सडक-सुरक्षा कार्ययोजना 2011-2020 स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
11. रक्षा मन्त्रालय- उपरथी श्री पूर्णचन्द्र थापालाई सेमिनारमा पठाउने ।
12. वन तथा भू-संरक्षण मन्त्रालय- कानेपोखरी रंगेली सडक निर्माण गर्न सडक रेखांकनमा परेका रूखहरु हटाउने ।
13. शान्ति तथा पुनर्निर्माण मन्त्रालय- नेपाल सरकारद्वारा गठित शान्ति वार्ता टोली  र नेपाल डिफेन्स आर्मीका  प्रतिनिधिहरुबीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
14. शान्ति तथा पुनर्निर्माण मन्त्रालय- सरकारी वार्ता टोली र राष्ट्रिय अखण्डता र जातीय सद्भावका लागि संयुक्त संघर्ष समितिको वार्ता टोलीबीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
15. शान्ति तथा पुनर्निर्माण मन्त्रालय- सरकारी वार्ता टोली र अखण्ड सुदूरपश्चिम संघर्ष समितिको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
16. शान्ति तथा पुनर्निर्माण मन्त्रालय- सरकारी वार्ता टोली र राष्ट्रिय मुस्लिम संघर्ष गठबन्धनको वार्ता टोली  बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
17. शान्ति तथा पुनर्निर्माण मन्त्रालय- सरकारी वार्ता टोली र आदिवासी जनजाति संयुक्त संघर्ष समितिको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
18. शान्ति तथा पुनर्निर्माण मन्त्रालय- सरकारी वार्ता टोली र राष्ट्रिय ख्रीष्टियन महासंघको वार्ता टोली बीच भएको सहमति अनुमोदन गर्ने प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
19. शान्ति तथा पुनर्निर्माण मन्त्रालय- सरकारी वार्ता टोली र कर्णाली स्वायत्त प्रदेश संघर्ष समितिको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
20. शान्ति तथा पुनर्निर्माण मन्त्रालय- सरकारी वार्ता टोली र संखुवासभा एकता संघर्ष समिति/सिङ्गो संखुवासभा जिल्ला सरोकार समितिको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
21. शान्ति तथा पुनर्निर्माण मन्त्रालय- सरकारी वार्ता टोली र मिथिला राज्य संघर्ष समितिको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
22. शान्ति तथा पुनर्निर्माण मन्त्रालय- सरकारी वार्ता टोली र संयुक्त राजनीतिक दलित संघर्ष समितिको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
23. शान्ति तथा पुनर्निर्माण मन्त्रालय- सरकारी वार्ता टोली र संयुक्त मधेशी विद्यार्थी मोर्चा तथा नेपाल आदिवासी जनजाति विद्यार्थी महासंघको वार्ता टोली बीच भएको सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
24. शान्ति तथा पुनर्निर्माण मन्त्रालय-  सरकारी वार्ता टोली र राना थारु संयुक्त संघर्ष समितिको वार्ता टोली बीच भएको सहमति अनुमोदन गर्ने प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
25. शान्ति तथा पुनर्निर्माण मन्त्रालय- नेपाल सरकार र जनतान्त्रिक तराई मधेश मुक्ति पार्टी (भगत सिंह)  को वार्ता टोली  बीच भएको ५ (पाँच) बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
26. शान्ति तथा पुनर्निर्माण मन्त्रालय- नेपाल सरकार र खम्बुवान मुक्ति मोर्चा (संयुक्त) को वार्ता टोली  बीच भएको ६ (छ) बुँदे सहमति अनुमोदन गर्ने  प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
27. शान्ति तथा पुनर्निर्माण मन्त्रालय- नेपाल सरकार र तराई जनतान्त्रिक पार्टी, मधेस (विरेन्द्र शाह–क्रान्ति) को वार्ता टोली बिच भएको ६ बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
28. शान्ति तथा पुनर्निर्माण मन्त्रालय- नेपाल सरकार र तराई कोवरा (शिवा समूह) को वार्ता टोली बिच भएको ६ बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
29. शान्ति तथा पुनर्निर्माण मन्त्रालय- नेपाल सरकार र माओवादी कम्युनिष्ट केन्द्र, नेपाल को वार्ता टोली बिच भएको ६ बुँदे सहमति अनुमोदन गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने ।
30. शान्ति तथा पुनर्निर्माण मन्त्रालय- राष्ट्रिय थारु संग्रहालयलाई क्षतिपूर्ति रकम रु. 6,53,०3०।– (छ लाख त्रिपन्न हजार तीस रूपैया मात्र)" क्षतिपूर्ति स्वरूप उपलब्ध गराउने । 
31. शिक्षा मन्त्रालय- द्वन्दपीडित शिक्षकहरुको पुनर्वहालीका लागि एक उच्चस्तरीय आयोगका अध्यक्षलाई मासिक पारिश्रमिक एकमुष्ट अठ्ठाईस हजार रुपैयाँ र सवारीसाधन, इन्धन, टेलिफोनलगायतका सम्पूर्ण सुविधाबापत प्रतिमहिना बाह्र हजार रुपैयाँ उपलब्ध गराउने गरी आयोग गठन गर्ने ।
32. शिक्षा मन्त्रालय- नेपाल शिक्षा सेवा (गठन, समूह तथा श्रेणी विभाजन र नियुक्ति) (दोस्रो संशोधन) नियमहरू २०६९ स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
33. विषयको शिक्षा मन्त्रालय- राष्ट्रिय मदरसा शिक्षा व्यवस्थापन परिषद् र सञ्चालन सम्बन्धी व्यवस्था २०६९ स्वीकृत गर्ने ।
34. सहरी विकास मन्त्रालय- नेपाल खानेपानी संस्थानको महाप्रवन्धक पदबाट दिएको राजीनामा स्वीकृत गर्ने।
35. सामान्य प्रशासन मन्त्रालय- कोष तथा लेखा नियन्त्रक कार्यालय, धादिङ्गमा कार्यरत लेखा अधिकृत श्री बाबुराम कँडेल लगायतलाई थप आर्थिक सहायता उपलब्ध गराउने ।
36. सूचना तथा सञ्चार मन्त्रालय- नयाँ दूर सञ्चार सेवा खुल्ला गर्ने तथा दस्तुर तोक्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
37. स्वास्थ्य तथा जनसङ्ख्या मन्त्रालय- Briefing for members of the 132nd Session of WHO Executive Board from SEA Region  विषयक कार्यक्रममा स्वास्थ्य सचिवको सहभागिता गर्ने ।
38. स्वास्थ्य तथा जनसङ्ख्या मन्त्रालय- सल्यान जिल्ला, खलंगा गा.वि.स वडा नं.२, निवासी प्रेम बहादुर विश्वकर्मालाई मृगौला प्रत्यारोपणका लागि  तीन लाख पचास हजार रूपैयाँ आर्थिक सहायता उपलब्ध गराउने।
39. स्वास्थ्य तथा जनसङ्ख्या मन्त्रालय- शुक्रराज ट्रपिकल तथा सरुवारोग अस्पताल विकास समितिको अध्यक्ष पदमा सर्लाही जिल्ला सिसौटिया गा.वि.स वडा नं. ६ निवासी डा. प्रभु प्रसाद साहलाई मनोनयन गर्ने ।
40. Dalit, O.B.C & Minorities Forum, Nepal का अध्यक्ष विश्वेन्द्र पासवानको निवेदनलाई दृष्टिगत गरी अन्तर्राष्ट्रिय सम्मलेन आयोजना गर्न दश लाख रूपैयाँ आर्थिक सहायता उपलब्ध गराउने 
41. जयकला यादवको निवेदनलाई दृष्टिगत गरी निजको श्रीमान् निवर्तमान सभासद जयराम यादवको उपचारका लागि सात लाख रूपैयाँ आर्थिक सहायता उपलब्ध गराउने । 
42. गोरखा, मिर्कोट-९ निवासी चुडामणि खड्काको निवेदनलाई दृष्टिगत गरी निजको उपचारका लागि तीन लाख रूपैयाँ आर्थिक सहायता उपलब्ध गराउने । 
43. ललितपुर, मन्दहिति निवासी छत्रबहादुर कायस्थको निवेदनलाई दृष्टिगत गरी निजको श्रीमती मोतिलक्ष्मी कायस्थको व्रेनह्यामरेज् रोगको उपचारका लागि तीन लाख रूपैयाँ आर्थिक सहायता उपलब्ध गराउने ।
44. नेपाल पत्रकार महासंघ, धनुषा शाखाका सदस्य मनोज साहको निवेदनलाई दृष्टिगत गरी निजको उपचारका लागि तीन लाख रूपैयाँ आर्थिक सहायता उपलब्ध गराउने । 
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

२०६९ साल मङ्‍सिर २१ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. कानुन, न्याय, संविधानसभा तथा संसदीय मामिला मन्त्रालय-  न्याय परिषद् ऐन, २०४७ लाई संशोधन गर्न बनेको अध्यादेश जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।  
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

२०६९ साल मङ्‍सिर १९ गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- सुदूरपश्चिम विकास आयोगमा पदाधिकारी नियुक्ति गर्ने ।
2. प्रधानमन्त्री तथा मन्त्रिपरिषद्को कार्यालय- कर्णाली विकास आयोगमा पदाधिकारी नियुक्ति गर्ने । 
3. लोकसेवा आयोगका का.वा अध्यक्ष र सदस्यको पाकिस्तान भ्रमण स्वीकृत गर्ने विषयको प्रधानमन्त्री तथा मन्त्रिपरिषद्को कार्यालयको नं. १।५२-०६९।८।१८ को प्रस्ताव – भ्रमण समर्थन गर्ने ।
4. प्रधानमन्त्री तथा मन्त्रिपरिषद्को कार्यालय- गरीव घरपरिवार पहिचान र परिचयपत्र व्यवस्थापन तथा वितरण निर्देशिका संशोधन गर्ने ।
5. अर्थ मन्त्रालय- रूपैयाँ 10 र रुपैयाँ 5 दरहरुको नोटको डिजाइनमा परिमार्जन गर्न स्वीकृति गर्ने ।  
6. अर्थ मन्त्रालय- नगरपालिकाहरुको फोहोरमैला व्यवस्थापनका लागि उपलव्धिमा आधारित सहयोग कार्यान्वनका लागि अनुदान सहायतासम्बन्धी वार्ता टोली गठन गरी वार्ता गर्ने अख्तियारी दिने ।
7. अर्थ मन्त्रालय- संयुक्त अधिराज्यबाट बहुपक्षिय ऋण मिनाहा पहल अन्तर्गत नेपाललाई प्राप्त हुँदै आएको बजेटरी सहायता सन् २०१२ को लागि स्वीकार गर्ने ।
8. अर्थ मन्त्रालय- सार्वजनिक संस्थान निर्देशन वोर्ड (गठन तथा कार्य संचालन) (दोस्रो संशोधन) आदेश, २०६९ जारी। 
9. अर्थ मन्त्रालय- डेनमार्क सरकारले राष्ट्रिय ग्रामीण तथा नविकरणीय ऊर्जा कार्यक्रम कार्यान्वयनका लागि उपलब्ध गराउने अनुदान सहायता स्वीकार गर्ने ।
10. अर्थ मन्त्रालय- फत्तबहादुर के.सीलाई बीमा समितिको अध्यक्षको नियुक्ति गर्ने ।
11. ऊर्जा मन्त्रालय- रामेश्वर यादवलाई नेपाल विद्युत प्राधिकरणको कार्यकारी निर्देशक नियुक्ति गर्ने । 
12. ऊर्जा मन्त्रालय- मुख्यसचिवलाई नेपाल विद्युत प्राधिकरणको संचालक समितिको अध्यक्ष मनोनयन गर्ने ।
13. कानुन, न्याय, संविधानसभा तथा संसदीय मामिला मन्त्रालय- महान्यायाधिवक्ताको कार्यालयको राय समेतको आधारमा उन्नाईस थान मुद्दाहरु सरकारी मुद्दा सम्वन्धी ऐन, २०४९ को दफा २९ को उपदफा (१) बमोजिम फिर्ता लिने ।

14. कृषि विकास मन्त्रालय- राष्ट्रिय दुग्ध विकास वोर्डको कार्यकारी समितिका सदस्यहरुमा थपघट वा हेरफेर गर्ने ।
15. परराष्ट्र मन्त्रालय- इस्लामिक गणतन्त्र इरानको असंलग्न आन्दोलन को १६ औं शिखर सम्मेलनमा सहभागी हुँदा प्रदान गरिएको उपहार तथा टिप्सका लागि खर्च भएको रकम निकासा गर्ने ।
16. परराष्ट्र मन्त्रालय- संयुक्त राज्य अमेरिकाको क्यालिफोर्निया राज्यको सान डियगो (San Diego) शहरका लागि Mr. Punakhar Dhakal, संयुक्त अधिराज्यको स्कट्ल्याण्डको ग्लास्गो (Glasgow) शहरका लागि Mrs. Sunita Poddar र सुडानको राजधानी खार्तुम (Khartoum) का लागि Mr. Abbas Albakhiet Mousa लाई अवैतनिक वाणिज्यदूत सम्बन्धी नियमावली, २०३९ बमोजिम ४ (चार) वर्षको लागि अवैतनिक नेपाली वाणिज्यदूत नियुक्ति गर्ने ।
17. भूमिसुधार तथा व्यवस्था मन्त्रालय- विगत द्वन्दको समयमा माओवादी संयन्त्रद्बारा गरे गराईएका घर जग्गाको किनबेच सम्बन्धी समस्या समाधान गर्नका लागि सुझाव सहितको प्रतिवेदन पेश गर्न गठित कार्यदलको कार्यअवधि थप गर्ने ।
18. रक्षा मन्त्रालय- प्राविधिक सहायकरथी (डा. विष्णु बहादुर वास्तोला) को पदावधि थप गर्ने  ।
19. रक्षा मन्त्रालय- सहायकरथीहरू भरत मल्ल समेत ३ जनाको पदावधि थप गर्ने  ।
20. वन तथा भू-संरक्षण मन्त्रालय- जडिवुटी उत्पादन तथा प्रशोधन कम्पनि लिमिटेडको सञ्चालक समितिका अध्यक्ष श्री हरिहर सिग्देलले दिनु भएको राजिनामा स्वीकृत गरी समितिको अध्यक्षमा यस मन्त्रालयका सह सचिव (प्रा.) श्री कृष्णप्रसाद आचार्यलाई अर्को व्यवस्था नभएसम्मको लागि नियुक्ति गर्ने । ।
21. शान्ति तथा पुनर्निर्माण मन्त्रालय- स्थानीय शिविर व्यवस्थापन कार्यालयहरु तथा शिविर व्यवस्थापन केन्द्रीय समन्वयकर्ताको कार्यालय खारेज गर्ने ।
22. शिक्षा मन्त्रालय- नेपाल शिक्षा सेवा शिक्षा प्रशासन समूहका रा.प. द्वितीय श्रेणी  श्री जीवछ मिश्रलाई निजामती सेवा ऐन, २०४९ को दफा २०क.अनुसार मिति २०६९।११। ४ देखि लागू हुने गरी रा.प. प्रथम श्रेणी  सहसचिव पदमा बढुवा गर्ने। 
23. शिक्षा मन्त्रालय- शिक्षक सेवा आयोगको सदस्य पदमा सीताराम पोखरेललाई नियुक्त गर्ने ।
24. शिक्षा मन्त्रालय- शिक्षक सेवा आयोग (सातौं संशोधन) नियमावली, २०६९ जारी गर्ने ।
25. शिक्षा मन्त्रालय- लालबहादुर कुमाललाई सेवा अवधि थप गरी अवकाश दिने ।
26. संस्कृति, पर्यटन तथा नागरिक उड्डयन मन्त्रालय–  लुम्बिनी विकास कोषको सदस्य सचिव पदमा अजितमान तामाङ्गलाई नियुक्ति गर्ने ।  
27. सहरी विकास मन्त्रालय- निजामती सेवा ऐन, २०४९ को दफा ३४ (क) बमोजिम निवृत्तिभरणको लागि कमला लामिछानेलाई सेवा अवधि थप गरी अवकाश दिने ।
28. सहरी विकास मन्त्रालय- काठमाण्डौ उपत्यकाभित्रका नगरपालिका र नगरोन्मुख गा.वि.स.हरूमा गरिने निर्माणसम्बन्धी मापदण्ड, २०६४ मा संशोधन गर्ने ।
29. सामान्य प्रशासन मन्त्रालय- अर्थ मन्त्रालयको नयाँ संगठन संरचना एवं दरवन्दी स्वीकृति गर्ने ।
30. सूचना तथा सञ्चार मन्त्रालय– नेपाल दूरसञ्चार प्राधिकरणको रिक्त अध्यक्ष पदमा दिगम्वर झालाई नियुक्ति गर्ने ।
31. सूचना तथा सञ्चार मन्त्रालय- नेपाल दूरसञ्चार प्राधिकरणको रिक्त सदस्य (कानुन) पदमा धनराज ज्ञवालीलाई नियुक्ति गर्ने ।
32. सूचना तथा सञ्चार मन्त्रालय- रेडियो प्रसार सेवा विकास समितिको कार्यकारी निर्देशक पदमा सिराहा जिल्ला, सिलोर्वापछवारी गा.वि.स. वार्ड नं. २ (दुई) बस्ने श्री सुरेश कुमार कार्कीलाई ४ (चार) वर्षका लागि नियुक्त गर्ने ।
33. स्वास्थ्य तथा जनसङ्ख्या मन्त्रालय- पत्रकार श्री रमेश प्रसाद चालिसेलाई मृगौला प्रत्यारोपणका लागि रु.४,००,०००।– आर्थिक सहायता दिने ।
34. स्वास्थ्य तथा जनसङ्ख्या मन्त्रालय– योगेन्द्र महतोको औषधी उपचारको लागि पाँच लाख रुपैया आर्थिक सहायता दिने ।  
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

२०६९ साल मङ्‍सिर १० गते आइतबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
राष्ट्रपतिको कार्यालयको प.सं. स.०६९/७०, च.नं.३७, मिति २०६९।०८।०८ को पत्रबाट "सम्माननीय राष्ट्रपति डा.रामवरण यादवले संवत् २०६५ साल जेठ १५ गतेदेखि प्रारम्भ भएको संविधानसभाको कार्यकाल २०६९ जेठ १४ गतेपश्चात समाप्त भई व्यवस्थापिका-संसद समेत नरहेको अवस्थामा नेपालको अन्तरिम संविधान, २०६३ को धारा ३८ को उपधारा (९) बमोजिम अर्को मन्त्रिपरिषद् गठन नभएसम्म सोही मन्त्रिपरिषद्ले कार्यसञ्चालन गरिरहने व्यहोरा समेत मिति २०६९।०२।१६ मा जानकारी गराइएको र मुलुकमा विद्यमान राजनीतिक एवम् संवैधानिक गतिरोधको अन्त्य गर्दै जनताको चाहना बमोजिम संविधानसभाद्वारा नयाँ संविधान निर्माण गरी निकास दिने सन्दर्भमा सम्मानित सर्वोच्च अदालतको आदेशसमेतलाई ध्यानमा राखी सरकार, राजनीतिक दलका नेता, तथा प्रतिनिधिहरूसँग सामूहिक एवम् व्यक्तिगत रूपमा पटक पटक छलफल गर्दा पनि संविधानसभाको अवसान भएदेखि हालसम्म राजनीतिक सहमतिको निरन्तर प्रयास रहे तापनि राजनीतिक सहमति कायम भई राजनीतिक एवम् संवैधानिक निकास निस्कन र प्रधानमन्त्रीको चयन हुन नसकेकोले नेपालको अन्तरिम संविधान, २०६३ को धारा ३६क. को संवैधानिक प्रावधानबमोजिमको कर्तव्य समेत बोध गर्दै नेपालको अन्तरिम संविधान, २०६३ को मर्मलाई दृष्टिगत गरी धारा ३८ को उपधारा (१) बमोजिम संवत् २०६९ साल मङ्‍सिर १४ गते विहिबारका दिन दिनको १६.०० बजेसम्ममा राजनीतिक सहमतिका आधारमा प्रधानमन्त्रीको चयन र निजको अध्यक्षतामा मन्त्रिपरिषद् गठनको लागि उपयुक्त प्रस्ताव सिफारिस गर्न राजनीतिक दलहरूलाई आह्वान गर्नुभएको व्यहोरा अनुरोध गर्दछु" भनी नेपाल सरकारका मुख्यसचिवलाई लेखिआएको पत्रको व्यहोरा आजको मन्त्रिपरिषद्को बैठकमा मुख्यसचिवबाट पेश हुँदा देहायबमोजिम गर्नेः
१. 
नेपालको अन्तरिम संविधान, २०६३ को धारा ३७ को उपधारा (१) मा नेपालको कार्यकारिणी अधिकार यो संविधान र अन्य कानूनबमोजिम मन्त्रिपरिषद्‍मा निहित हुनेछ भन्ने व्यवस्था भएको, 

२. 
सम्माननीय राष्ट्रपतिको अधिकारक्षेत्रको सन्दर्भमा सम्मानित सर्वोच्च अदालतबाट मिति २०६७।६।१४ मा "संवत् २०६६ सालको WF ०००८ को श्रीकृष्ण सुवेदी बिरूद्ध सम्माननीय राष्ट्रपति डा.रामवरण यादव समेत भएको उत्प्रेषणको रिटमा 'नेपालको कार्यकारिणी अधिकार संविधान र अन्य कानूनबमोजिम मन्त्रिपरिषद्‍मा निहित हुने र राष्ट्रपतिबाट प्रयोग हुने अधिकार निरपेक्ष नभई अन्य निकाय वा पदाधिकारीबाट भएको निर्णयको आधारमा त्यसको अन्तिम उद्घोषण गर्ने सम्ममा सीमित रहेको देखिने" भन्ने सिद्धान्त प्रतिपादन भएको, 
३. 
नेपालको लामो लोकतान्त्रिक संर्घषको अनुभवको आधारमा वर्तमान संविधानमा संवैधानिक राष्ट्रपतिको व्यवस्था गरिएको हुँदा नेपालको अन्तरिम संविधान, २०६३ को धारा ३६.क. लाई कार्यकारिणी अधिकारको रूपमा सम्माननीय राष्ट्रपतिले प्रयोग गर्न सक्ने नदेखिएको,

४.
नेपालको अन्तरिम संविधान, २०६३ ले सम्माननीय राष्ट्रपतिलाई स्वविवेकले आदेश जारी गर्ने वा कसैलाई कानुनी हैसियत दिने वा कानुनी हैसियतबाट हटाउने अधिकार दिएको नदेखिएको,

५. 
नेपालको अन्तरिम संविधान, २०६३ को धारा ३८ को उपधारा (१) को प्रावधान व्यवस्थापिका-संसद कायम रहँदाको अवस्थामा व्यवस्थापिका-संसद्द्वारा प्रधानमन्त्री र निजको अध्यक्षतामा मन्त्रिपरिषद् गठन गर्ने प्रयोजनको लागि भएकोले यथास्थितिमा सो धारा प्रयोग हुन नसक्ने,

६. 
वर्तमान सरकार व्यवस्थापिका-संसद्‍बाट निर्वाचित सरकारको निरन्तरता भएको हुँदा नेपालको अन्तरिम संविधान, २०६३ को धारा ३८ को उपधारा (९) बमोजिम व्यवस्थापिका-संसद्को सदस्य नरहेकोले प्रधानमन्त्री पदमुक्त भएको भन्ने राष्ट्रपति कार्यालयबाट जारी भएको मिति २०६९।२।१६ को विज्ञप्ति समेत नेपालको अन्तरिम संविधान, २०६३ को भाबना विपरित रहेको । व्यवस्थापिका-संसद् नरहेको अवस्थामा मिति २०६९।८।८ मा पुनः प्रधानमन्त्रीको सिफारिस गर्न आह्वान गर्नु संविधानतः विरोधाभाषपूर्ण रहेको,

७. 
राजनीतिक दलहरूबीच सहमति कायम गरी सो सहमतिलाई मन्त्रिपरिषद्‍बाट हुने सिफारिस राष्ट्रपतिबाट स्वीकृत भएपछि मात्र वर्तमान गतिरोधको अन्त्य गर्न सकिने,

८. 
मिति २०६९।८।७ मा बसेको मन्त्रिपरिषद्को बैठकले राजनीतिक निकासका लागि राजनीतिक दलहरूलाई सम्माननीय प्रधानमन्त्रीले गरेको आह्वानलाई पारित गरी सोको जानकारी सम्माननीय राष्ट्रपतिलाई गराइसकिएको र वर्तमान गतिरोधको अन्त्य गर्न सरकार जुनसुकै लचकता अपनाउन र त्याग गर्न तयार रहेको,

तर्सथ, राष्ट्रपतिको कार्यालयको मिति २०६९।८।८ को उपर्युक्त पत्र नेपालको अन्तरिम संविधान, २०६३ को भाबना र मर्मविपरित रहेको ठहर गर्दै उपर्युक्त व्यहोरा सम्माननीय राष्ट्रपतिलाई राष्ट्रपति कार्यालयमार्फत् जानकारी गराउने ।


द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल मङ्‍सिर ८ गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय- कर्मचारी सञ्चयकोषको सञ्चालक समितिको अध्यक्षमा सामान्य प्रशासन मन्त्रालयका सचिव दुर्गानिधि शर्मालाई नियुक्त गर्ने र राष्ट्रिय बीमा संस्थानको सञ्चालक समितिको अध्यक्ष पदमा संस्थान निर्देशन बोर्डबाट सिफारिस भई नआएसम्मका लागि प्रेमबहादुर महर्जनलाई नियुक्त गर्ने ।   
2. कृषि विकास मन्त्रालय- रासायनिक मलको तत्काल आपूर्तिका लागि कृषि सामग्री कम्पनी लि.ले विभिन्न वाणिज्य बैंकहरूबाट लिएको ऋणको हुन आउने व्याज रकम अनुदानमा समायोजन गर्ने ।   
3. गृह मन्त्रालय- एकीकृत सेवा केन्द्र स्थापना गर्ने ।  
4. भूमिसुधार तथा व्यवस्था मन्त्रालय- सर्लाही जिल्ला हजारिया गाउँ विकास समिति अन्तरगत बसोवास गरेका अव्यवस्थित बसोवासीहरूको जग्गा दर्ता सम्बन्धी समिति गठन आदेश, २०६९ स्वीकृत गर्ने।
5. भूमिसुधार तथा व्यवस्था मन्त्रालय- महोत्तरी जिल्ला गौरीवास र बर्दिबास गाउँ विकास समिति अन्तरगत बसोबास गरेका अव्यवस्थित बसोबासीहरूको जग्गा दर्ता सम्बन्धी समिति गठन आदेश, २०६९ स्वीकृत गर्ने । 
6. भौतिक योजना, निर्माण तथा यातायात व्यवस्था मन्त्रालय- China (Sinchuan) International Logistics Expo(CSILE) को कार्यक्रममा भौतिक योजना, निर्माण तथा यातायात व्यवस्था मन्त्रीको भ्रमण समर्थन गर्ने ।  
7. वन तथा भू-संरक्षण मन्त्रालय- कोशीटप्पु वन्यजन्तु आरक्षको जग्गा समस्या समाधान समिति गठन गर्ने ।
8. वन तथा भू-संरक्षण मन्त्रालय- खोपासी तालढुङ्गा ग्रामिण सडक निर्माण गर्न वन क्षेत्रको जग्गा उपलव्ध गराउने ।  
9. वन तथा भू-संरक्षण मन्त्रालय- नेपाली सेनाका २ वटा गणको दरवन्दी र बजेट राष्ट्रिय निकुञ्ज विभाग अन्तरगत सार्ने ।  
10. वातावरण, विज्ञान तथा प्रविधि मन्त्रालय- एशिया प्यासिफिक क्षेत्रका सांसदहरूको वातावरण र विकास सम्बन्धी सम्मेलन नेपालमा आयोजना गर्न स्वीकृत गर्ने विषयको प्रस्ताव – देहायमा लेखिएबमोजिम गर्ने।    
(1) अब आइन्दा यस किसिमका सम्मेलन आयोजना गर्दा परराष्ट्र मन्त्रालयको संलग्नतामा मात्र   गर्ने ।
(2) नेपाल सरकारको संलग्नता हुने यस्ता कार्यक्रमहरूमा छलफलको कार्यसूची, सहभागिता, खर्चका स्रोत र स्रोतपरिचालन विधि बारे सम्बन्धित मन्त्रालयले अन्य आयोजकहरूसँग सम्पूर्ण विवरण र जानकारी लिएर मात्र यस्ता कार्यक्रमहरू प्रस्ताव गर्न सबै मन्त्रालयलाई निर्देशन दिने ।
11. वातावरण, विज्ञान तथा प्रविधि मन्त्रालय- हरेक वर्षा असोज महिनाको १ गतेलाई राष्ट्रिय विज्ञान दिवसको रुपमा  मनाउने ।  

12. शिक्षा मन्त्रालय- छात्रवृत्ति सम्बन्धी (पाँचौं संशोधन) नियमावली, २०६९ विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
13. शिक्षा मन्त्रालय- प्राविधिक शिक्षा तथा व्यावसायिक तालीम परिषद्लाई जग्गाको भोगाधिकार उपलब्ध गराउने ।  
14. संस्कृति, पर्यटन तथा नागरिक उड्डयन मन्त्रालय- चीनका विभिन्न एघार शहरहरूमा बुद्ध र बुद्धसँग सम्बन्धित मूर्तिहरूको सुरक्षाको पूर्ण प्रत्याभूतिसहित कार्यान्वयन गर्ने गरी अस्थायी प्रदर्शनी लैजान स्वीकृति दिने।  
15. सङ्घीय मामिला तथा स्थानीय विकास मन्त्रालय- क्षेत्रीय बैठकमा सहभागी हुन स्वीकृति दिने ।  
16. सहकारी तथा गरिबी निवारण मन्त्रालय- राष्ट्रिय सहकारी नीति, २०६९ स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।    
17. स्वास्थ्य तथा जनसङ्ख्या मन्त्रालय- डा. चित्रप्रसाद शर्मा वाग्लेलाई थप आर्थिक सहायता उपलब्ध गराउने ।  
18. वढुवा समितिको मिति २०६९।७।२६ को सिफारिश अनुसार श्री सुकदेव खत्रीला‌ई नेपाल लेखापरिक्षण सेवाको राजपत्राङ्कित विशिष्ट श्रेणी, उपमहालेखापरीक्षक पदमा बढुवा गर्ने ।
19. छनौट प्रक्रिया सम्पन्न गरी समायोजनमा जाने अधिकृत ७१ र अन्य दर्जाका १३८९ समेत १४६० जना माओवादी सेनाका लडाकूलाई नेपाली सेनामा समायोजन गर्न नेपाली सेनाबाट २७११ जना गरी कूल ४१७१ जनाको दरबन्दी नेपाली सेनामा सिर्जना गर्न र माओवादी सेनाका लडाकूहरूलाई तालिममा सहभागी गराउन विशेष समितिको मिति २०६९।८।६ को बैठकबाट नेपाल सरकारलाई सिफारिस गर्ने निर्णय भएकोमा ७१ अधिकृतसमेत कूल १४६० जना माओवादी सेनाका लडाकूहरूलाई नेपाली सेनामा समायोजन गर्ने ।नयाँ दरवन्दी सिर्जना गर्न सिफारिश भएको ४१७१ मध्ये नेपाली सेनामा हाल रिक्त रहेका ३००० दरबन्दीमा मिलान गरी बाँकी ११७१ नयाँ दरबन्दी सिर्जना गरी कार्यान्वयनका लागि रक्षा मन्त्रालयमा पठाउने ।
20. नेपाल सरकार (मन्त्रिपरिषद्) को मिति २०६९।२।५ गतेको निर्णयानुसार स्वीकृत नेपाल सरकार (कार्यविभाजन) नियमावली, २०६९ को अनुसूची -१ को क्र.सं. १६ र अनुसूची -२ को क्र.सं. १६ मा रहेको "वातावरण, विज्ञान तथा प्रविधि मन्त्रालय" भन्ने व्यहोराको सट्टा "विज्ञान, प्रविधि तथा वातावरण मन्त्रालय" भन्ने व्यहोरा राखी नेपाल राजपत्रमा सूचना प्रकाशन गर्ने।

द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल मङ्‍सिर ५ गते मंगलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. नेपाल सरकार, मन्त्रिपरिषद्‍बाट मिति २०६९।२।१४ मा सर्वोच्च अदालत, विशेष इजलासको रिट नं ०६८- WS -००१४ मिति २०६८।८।९ गतेको आदेशका आधारमा नेपालको अन्तरिम संविधान, २०६३ को धारा ६३ को उपधारा (२) बमोजिम अर्को संविधानसभाको निर्वाचन संवत् २०६९ साल मङ्‍सिर ७ गते विहिबार गर्ने गरी तोकिएकोमा विशेष परिस्थितिको कारण सो मितिमा उक्त निर्वाचन सम्पन्न हुन नसक्ने भएको र संविधान निर्माण कार्यलाई पूर्णता दिने कार्य बाँकी नै रहेकाले नेपालको अन्तरिम संविधान, २०६३ को धारा ६३ को उपधारा (२) बमोजिम संवत् २०७० साल बैशाख महिनाभित्रै अर्को संविधानसभाको निर्वाचन सम्पन्न गर्ने र यथाशक्य छिटो राजनैतिक सहमतिका आधारमा निर्वाचनको मिति तोक्ने ।
2. नेपालको अन्तरिम संविधान, २०६३ को धारा १४६ बमोजिम माओवादी सेनाका लडाकूहरूको रेखदेख, समायोजन र पुनःस्थापनका लागि नेपाल सरकारबाट गठित माओवादी सेनाका लडाकुहरूको रेखदेख, समायोजन र पुनःस्थापनासम्बन्धी विशेष समितिको म्याद २०६९ साल मङ्‍सिर मसान्तसम्म थप गर्ने ।
3. कानुन, न्याय, संविधानसभा तथा संसदीय मामिला मन्त्रालय- ..   एक श्रेणी माथिको पदमा वढुवा गर्ने ।
4. आर्थिक वर्ष २०६९।०७० मा सञ्चालन गरिने सेवा र कार्यहरूको लागि आर्थिक वर्ष २०६८।०६९ को कूल व्यय रकम बराबरको रकम सञ्चित कोषबाट झिक्ने तथा विनियोजन गरी खर्च गर्ने अधिकारको व्यवस्था गर्न बनेको अध्यादेश जारी गर्ने विषयको अर्थ मन्त्रालयको नं. २।५५-०६९।८।५ को प्रस्ताव – प्रस्तावमा लेखिएबमोजिमको अध्यादेश जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
